
INTRODUKTO

Traduttore, (raditore ! (tradukero, tralizero) dicas la Italiani. Se
esas vera ke irga tradukanto, mem maxim posible virtuoza c fidela,
ulgrade trahizas l'originalo, pro ke nulu povas transpasigar la
genio di linguo en altra linguo, muite plu vere trahizera esos ta
qua atentos versa traduko de versa maestroverki.

Ula poemi esas preske ne-tradukebla sive verse sive mem proze
ad Ido od altra lingui. Lia belaji similesas la splendida 'arbizuro
di papilion-ali. Oli esas tante delikata ke qua tushas li fushas 1.

Ulfoye, esas posibla konservar en tradukuro parto de la belaji
originala — ho ! mikra, meskina quanto — tamen quanto sulicanta
por charmetar iti qui ne povas cherpar oli ¢k 'originala fonto.

Fine, existas kazi en qui versa tradukuro plu boue efikas kam
proza tradukuro por salvogardar kelko de la beleso di lo tradukita.
Ico esas vera precipue pri poemi lirika. Poemo lirika, quale ca
vorto indikas, esas destinita a kantesar akompanite da lro;
konseque ol postulas muziko od adminime ritmo versala. Altre,
olu perdas tote o grandaparte sua karaktero. Me konstatis lo
lektante la maestroverki di la liriko Araba, qui tamen tante bele
tradukesis da Samideano Nakhla ; me konstatis lo anke kompa-
rante, pri sama poemo, proza a versa {radukuro. Yes, bone
ritmizita versi ulfoye sucesas konservar lirikeso qua preske tote
perisus en proza tradukuro.

Por demonstrar lo jus asertita e samtempe pruvar 'expresiveso
versala di Ido, me ofras a I'ldistaro ica KELKA POEMI FRANCA,
verse tradukita od imitita per Ido.

Me ne audacabus publikigar oli, precipue pos lektiren la Langue
Auxiliaire la yena frazo skribita da veneracata plumo : « L’Idisti
devas evitar severe la profanaco tradukar per versi la maestro-
verki di lalingui naturala. » Ma plura Idisti tre kompetenta pri
versif-arto same kam pri la helpo-linguo ipsa, kurajigis e decidigis
me. Me debas aparta danko a Samideano Quarfood, qua me afable
helpis per sincer e saj kritiki.

x
x ¥

Nun me devas dicar pokavorte quale me komprenas Ido-versi-
fado ; adminime me devas explikar kelka punti.

Me unesme remarkigos ke me jus parolis pri ritmo, e ne pri
rimo. Rimifar esas ya posibla en Ido (on trovos en ica kolektureto
kelka poemi rimizita,) ma lo ne esas generale konsilenda, nam pro
la pokeso e la regulozeso di I'ldo-dezinenci, la Ido-rimi fatale
indijas ta diverseso charmoza qua trovesas en la lingui naturala.
Pro ta motivo, ritmo esas senhezite preferenda kam rimo.

Ritmo konsistas en determinita kombinuro di versala pedi.

Versala pedo esas asembluro di 2 od 3 silabi de qui 1 esas forta
e l'altri febla.

Forta esas irga silabo acentizita ; febla esas irga silabo ne-
acentizita. Tamen, ultre lacento regulala, la vorti infinitiva
adminime trisilaba, e Paltra vorti adminime quarsilaba, darfas
recevar acento suplementala, segun la bezono e larbitrio dil
versifanto, sur silabo qua generale ne esez ne-mediate preiranta
Pacento regulala.

Exempli : harmonioza ; vekigar.

Vorti qui, enirante kownpozuro, perdas sua autonomeso, ne
obligate konservas sua originala acentizeso.

Exempli : aquo, aquovortico, od aquovortico. ‘

« La monosilabi darfas esar acentizata o ne » (Gramatiko
kompleta da de Beaufront, p. 17). E ta regulo inkluzas mem la
vorti diveninta monosilabi per eliziono. '

Precipua pedi versala : iambo, — - trokeo - - ; spondeo - - ;
(praktike, en la versifado ritmala, spondeo asimilesas a trokeo)
daktilo — — — ; amfibrako — - — ; anapesto ~ —-.La pedi maxim

facile uzebla e maxim ofte uzata en Ido esas : la trokeo e l'amfibrako.

On darfas konsiderar la diftongi au, eu, ia, fe, ii, io, ua, ue, ui, uo,
sive kom unsilaba, sive kom dusilaba.

Exempli : Australia, Australia, Australia, e. c.

Me licence konsideras acento di l'adjektivi posedala kom ne-
obligata. Ex. mea o mea. Ta qua praktikas Ido-versifado balde
experiencos ke ta licenco esas preske ne-kareebla al versifero.
Cetere la du silabi di la posedal adjektivi fakte esas materie lejera.

Pri ‘eliziono. — Generala ¢ chefa regulo : Nula eliziono qua
efektigus obskureso od ambigueso esez permisata.

En la limiti di ca regulo, on darfas elizionar 'a final di I'adjektivi
e I'o final di la substantivi, precipue kande per eliziono evitesas
ledfona hiati.

Exempli : Sub heg’odoroza.

Ultre ta kazi, me licence e propraresponse elizionis l'e final di
kelka adverbi ne-derivita (kande, anke, apene, ube,) e dil konjun-
cioni sive e ke precipue kand’eliziono supresas la hiato e e. Tala
elizioni praktikesas che lingui naturala ; Ex. Qu'un ami véritable
est une douce chose | — Anch’io son pillore. Absolute nula obskuri-
geso esas timenda de oli; cetere li ne led-formigas nek led-fonigas
la linguo. Li prefere igas olca mem plu belfona.

Me deziras ke ita enunci ed ica versa proburo kontributez por
fixigar Regularo dil Ido-versifado.

Me gratitudoze recevos ed egardos irga kritiki-da I'estimata e
kompetenta lektonti, quankam me ne promisas anticipe ratifikor
oli omna. ' J. H.

APRILO

Anciena Kansono

Segun poemo
da Remy BELLEAU
(1528-1577)

Aprilo, honoro dil boski
E dil monati ;
Aprilo, ho dolca espero
Dil frukti qui sub la kotono
Dil burjoneti
Protektas 'organi por nova vivesko.

Aprilo, honoro dil prati
Riverdeskinta,

Di qui la kaprica fantazio,

Per mila nuanci di bela
Floro kolori

Buntigas la robo dil nova printempo.

Aprilo, helpanta l'aspiri
Di la Zefiri,
Qui sub sua ali di venti
Preparas, en I'ombro dil boski,
Dolca kaptilin,
Revante la rapto di Flora-la-Bela.

Aprilo, tu, per karezanta
Manuo, desklozas
Del sino dil matro-naturo,
Deal rekolturon de pura
Floro-parfumi,
Qui bonodorizas aero e tero.

Aprilo, gracioza rideto
Dil Chipranino

Qua Deo, per sua respiro,

Del cielo difuzas amoro
Ambroziatra

Sur monti e vali, en boski e kordii.

Aprilo, benign e jentila
Qua l’exileson

Cesigas por ta pasajera

E for-voyajanta hirundi,
Qui la rivenon

Anuncas di nova printempa sezono.

Ja hego-rozieri, krategi,
E timiani,
Dianti e lilii e rozi,
Dum ta radioza sezono
Plene forifas
E sua charmiva korolin expansas.

_ 7

La naktigaleto belvoca,
Dolca-gutura,

Vespere celita en I'ombro,
Kantante sen-fina refreni
Harmonioza,

Per gaya ruladi plenigas la boski.

En ita sezono videsas
Bela esami
Di ta marodant abeleti,
Qui floron pos floro enflugas
Pro la mielo
Quan varsis Auroro en lia kalico.

Plu multe kam ['altrin me prizas
Ita monato,
Qua anke posedas kom nomon
La nomo deala di Elta
Qua radioze ‘
Del maro spumoza recevis la nasko.

L’ INFANTO « KUPIDO » ABELO-PIKITA

segun P. DE RONSARD
(1524-1585). Metro versala: — yy —yu

Olim l'infanto Kupido
Koliis floreti de prato
Ube abeli en korbo

Sua celulin konstruktis.

Dum ke il iris koliante,
Ul abeleto celita

Funde di floro-kalico,
Pikis la mola manueto.

Quik, su vidante pikita,

« Ve | me morteskas », il dicis,
Kuris a sua patrino,

Montris ad el sua plago.

« Videz la fingro, ho matro, —
Dicis Kupido plorante, —
Videz la grosa infleso

Di la funesta skrachuro. »

Venus, vidinte, ridetis,
E lun kisante atraktis,
E sur la manuo sufletis
Remedionte Pinfleso.

— « Dicez a me, ho bubeto,
Da qua tu tale vundesis.
Kad ul ek nea tri Gracii
Tun per agulo piketis ? »

— « Nule ! men vundis insekto
Qua, dum la nova printempo,
Flugas per ali miniona

Hike ed ibe sur flori. »

— « Vere ? ha me lu konocas,
Dicis 'Amoro-Deino ;

Homi dil monto Himettus

Lu « Mielifisto » nomizas.

« Se do ta bestio mikrega,
Tante acerban malajon
Povas facar piketante
Manuo per sua dardeto,

Quante plu bitra dolorin
Sufras la kordii homala,
Kande tu lansas en oli
Tua pestoza flecheti ! »

ODO AD KASSANDRA

Segun RONSARD.

Metro versala: — yy —uyu u

— v

Venez kun me por vidar, minionino,

Ka ta bel rozo, qua icamatine
Sua red robon estalis en lumo,
Icavespere falar ne ja lasis
Ula falduro dil purpur-ornivo,
Od radieto di sua beleso.

Videz, ve ! quale en tempo kurtega,

Ho minionino, ta floro ja perdis
Sua petali e sua beleso !

Matron kruela ya esas Naturo,
Pro ke ta floro belega permanas
De la matino til nur la vespero.

Do, se tu kredas me, ho minionino,

Dum ke tu per tua evo florifas

Quaze per maxim radioza printempo,

Koliez la floro di tua yuneso ;
Quaze frajila rozeton la tempo
Tua charmoza beleson velkigos.

U

NI ESIS TRI PASTORINETI

Kristnaskal kansono imitita de anciena
Franca « Noél » XVII yarcenio. (i)

Metroversala : gy —y —u—u—u

1. Ni esis tri pastorineti
Qui sidis proxim rivereio,
Gardante nia muioneti
Qui pasturadis en prateto.

o

Ni vidis adflugant anjelo
Qua brilis quale klara stelo,
E kantis, celebranie Deo,
Ta bel refreno del ciclo :

3. « Yen naskis Dea Redemtero,
Ne en palaco ma en stablo;
Maria, lua Virga Mairo
Ne kushis Lu en moi bersilo.

4. « El kovris Lu per dina lanji,
[ pozis Lu sur nuda palio,
E nur bovala respiraji
Varmigas lua kolda facio.

5. Lu jacas en povrega kripo,
Pla dolca kam timid agnelo;
Pastori, livez via trupo
Por kontemplar ta Infantulo. »

6. Ni lore havis dolca joyo,
E, depozinte la spindelo,
Por vizitar la Dea Mesio
Hastoze kuris a la stablo.

(1) Pri l'ario, videz I'dlmanaketo Idista 1927, Ido-Kontoro, Thaon,

10.

11— |

Ni en la stablo arivinte, i :
Adoris la cielal Naskinto,
E sur la kripo inklininte
Admiris la deal Marvelo.

Ho ! radioza Infantulo !

Ho ! ne-diceble dolc Fratulo !
Ho ! kompatema Salvontulo,
Qua chanjas Tero a Cielo !

Ni esis tri pastorineti. ..
L’'unesma kisis la fronteto, 5
E l'altra kisis Pokuleti,
Ma me la vangi dil Babeto. i

E felicega qual rejini, ‘ i
Pos adorir la bel Infanto,

Ni retrovenis al mutoni

Qui pasturadis en la prato.

LA CIKADO E LA FORMIKO

Fablo da LA FONTAINE.

XVII» yarcento.

L 1. Metro versala : — y —

La cikado, kantinte
Dum la tota somero,
Esis desprovizita

Kande venis la vintro.
Ne mem mikra peceto
De mush’ o de vermeto !
Pri ca bitra ditreso,

Che vicina formiko

El lamentis, pregante
Lu prestar ad el grani
Por K’ el povez nutrar su
Til la nova printempo,
Ed adjuntis : « Me pagos
Certe, anie agosto
Interest’ e pruniajo. »
Prestemeso ne esas
Vicio di la formiko.

« Quon vu agis somere ? »
Dicis el al pruntemo.
- — « Nokte, jorne, por irgu
(Ne shokesez) me kantis. »

— « Dum somero vu kantis ?
Vun pri to me gratulas.

Nu ! dum vintro vu dansez ! »

Fablo da LA FONTAINE.

I, 2 Versime-para y-- y--y —u-— Uu-—--u
Metro versala Miser Catulle desinas ineptire
Versi para U Uu-—-uU —-u- u

LA KORVO E LA FOXO

Sioro korvo, sur arboro perchinte,
Fromajon tenis en la beko.

Sioro foxo, per 'odoro lurite,
Direktis a u ca paroli : |

« Me respektoze vun salutas, Sinioro ;
Ho ! quante elegant aspekto ! i

Che vu se kanto egalesas bel plumi, ]
Vu esas Phenix di ta boski. »

Audinte tala komplimento, la korvo

" Pro joyo preske dementesas,

E por admirigar la melodioz voco,
Apertas larje sua beko,

Falar lasante la fromajo. La foxo
Rekolias ol, e ridachante |

Klameskis : « Bela Sinioro, saveskez ' ;
Ke la flateri kustumale

Su nutras ye la spensi di la flatati.
Util leciono po fromajo I »

La shamigita korvo juris — tro tarde —
Ke lu de nun plu saja esos.

LA VOLFO E L’AGNELO

Fablo da LA FONTAINE.
I, 10. Metro versala: -~y Yy --uUu --uu

Ula agnelo su sen-durstigis

En la pur fluo di rivereto.

Volfo quan fasto igis rabioza,

Vildon chasante venis adibe.

« Pro quo tu trublas mea drinkajo ? —
Dicis ta bestio furieskante : —

Pro tant audaco tu punisesos. »

— « Nobla Sinioro — pledas l'agnelo —
Ne iraceskez ; videz prefere

Ke me ya drinkas aquo fluanta

Infre de vu ye duadek pazi,

E konsequante ne posiblesas

Ke irgmaniere vua drinkajon

Me sordidigis. » — « Tu sordidigas | —
La kruelega bestio ululis, —

Pluse me savas ke tu lastyare

Pri me parolis maldicensoze. »

— « Quale me povis lore facar lo,
Kande me ne ja esis naskinta ?

Me nun ankore sugas la mamo. »

— « Se ne tu kulpis, tua fratulo... »
— « Ntlan me havas. » — « Esas do altru
De tua gento qua me ofensis.

Omna vi a me esas odioza,

Omni : mutoni, hundi, pastori.

Me lo saveskis per ul rumoro,

Ed obligesas pri lo venjar me. »

E quik la volfo portis I'agnelo

Funde di bosko, e lun devoris

Sen proceduro judiciala.

Tale rezono di la plu forta
Vinkas rezono di la plu febla.

LA QUERKO E LA KANO

Fablo da LA FONTAINE.

1, 22. Metroversala: Uy --U U--U U--U U-U

Uldie la querko parolis al kano :

« Vu esas fre justa blamar la naturo ;
Apene vu povas portar un regolo ;
Venteto mem maxim lejera, qua [eble
Rugizas la glata surfaco di I'aquo,
Koakias vu quik inklinar la vertico.
Ma mea somiio, simil a Kaukasus,

Ne nur per la branchi haltigas sunradii ;
Ol anke defias la furio dil sturmi.

A vu, mem zefiro aspektas tempesto,

A me, aquilono ya semblas venteto.
Ha! se vu nur naskus en lombro dil rami
Per qui me protektas la loki vicina,

Vu tanta molestin ne havus sufrenda,
Nam me vua defensus del rud uragano ;
Ma vu kustumale recevas la vivo

Sur rivi humida quin regnas la vento.
Por vu la naturo ne agis sat yuste. »

La kano respondis : « Per ita kompato
Su montras 'amego di vua bon kordio ;
Ma livez ta sucio : la stroki dil vento
Ne tam da me esas timenda kam da vu.
Me flexas la stipo, ma me ne ruptesas.
Per trunko sen-flexa til nun vu rezistis
L’asalti dil sturmo ; ma vartez la fino. »
Quik pos ta repliko yen su precipitis
La maxim furioza burasko quan Nordo
Til lore portabis en sua kold flanki.

La querko rezistas ; la kano kurveskas.
Per forco kreskanta la sturmo strokadas
E fine extirpas I'arboro superba

Qua havis vertico vicina al cielo

E pedi proxima al rejio di 'ombri.

9. v 10. L

LA LEONO E LA MUSHETO

LA SHU-REPARISTO E LA FINANCISTO i

i -

Fablo da LA FONTAINE. Fablo da LA FONTAINE.

11, 9. Metro versala : 4 trokei. | : VI, 2. Versi ne-para : 4 trokei.

« Fore ! Fore ! insektacho,
Sordidajo di la tero ! »
Tale olim la leono
Invektivis la musheto.

[ca kontre 'ofensinto
Quik deklaris la milito.

« Ka tu kredas (ilu dicis)
Ke pri tua van rejeso

Me pavoras o mem sucias ?

Bovo esas plu kolosa
Kam tu ; tamen me agitas
[ta bestio segunvole. »
Enuncinte tala vorti,

Lu sonigis por l'asalto,

E divenis samatempe
Trumpetero e heroo.

Lu komence sa eskartas,
E ve oportuna tempo

Su flechatre precipitas
Sur la kolo dil leono
Quan lu igas preske fola.
L'animalo spumifanta
Cintilifas per Pokuli,

E pro lua furio-bramo
Homi tremas e sua celas
En la tota cirkumajo ;

E ta general alarmo
Produktesas da musheto!
Ta insekto nihilatra
Atakadas la bestiego

Ye cent loki di la korpo,
Pikas lore lua spino,
Lore lua muzel-pinto,
Lore fundo di naz-truo,
E per tala molestado

Acensigas til la kolmo
La rabiego dil leono.
L’enemiko ne-videbla
Nun triumfas, e rideskas
Pri ke furioz leono,

Vice atingar insekto,
Per la denti e per Pungli
Vundas ipse sua korpo
Qua sangifas lacerite.
Lu sonigas sua kaudo
Cirkum l'anhelanta flanki
E vibrigas l'atmosfero.
Ma fa sen-mezura furio
Lun fatigas e depresas :
Yen lu jacas abatite.

La musheto glorioze

Flugas de la kombat-feldo ;-

Quale lu ja sonigabis
Por Vasalto komencala,
Lu sonigas por la vinko
Ed anuncas ta prodajo
Omnaloke en la lando.
Ma dum voyo lu faletas
IEn araneal kaptilo.

Ibe finis lua vivo.

Ica fablo docas a ni

Ke de nia enemiki

Ti qui esas maxim mikra
Esas ofte maxim bitra ;
E ke ulu qua eskapas

De terorigiv danjero
Perisar ulfoye povas

En bagatelatr afero.

Metro versala 3

Ul shu-reparisto kantis
De l'auroro til la krepuskulo.
On askoltis plezuroze
Ta ruladifanto qua aspektis
Plu felica, en I'echopo,
Kam irg ek la sep antiqua Saji.
Ilu havis, kom vicino,
Financisto plena de pekunio
Qua ne kantis, poke dormis ;
Kand’ ulfoye ica somnoletis
Ye la jorneskala horo,
L’altru per kansoni lun vekigis.
£ la financisto plendis
Pri ke la deala Providenco,
Ne prokaris ke la dormo
Esas aquirebla en merkato
Po pekunio, quale varo.
Veniginte la kantem vicino
Aden sua bel domego,
Ilu dicis ad il : « Nu, Gregorio,
Quanton vu dum yaro ganas ? »
— « Me... dum yaro ? — dicis rideskante
La shu-reparista kerlo, —
Me konfesus ke me ne kustumas
Tale kalkular, Sinioro.
Me diope ganas la nutrivo
Til la fino di la yaro. »
— Quanton do vu ganas singladie ?
— Lore plue, lore mine ;
Me nur plendas ke chomala dii
Tro multeskas ; la paroko
Dum la proni sempre konocigas
Nova santi celebrenda :
Ni per tanta festi ruinesas. »

Versi para :

5 trokel.

La pekunioza homo, |
Ridetante pri ta naiveso, .
Dicis ad il : « Me cadie -
Volas richigar vu quale rejon.
Nu ! aceptez e kunportez
Ta cent skudi ; lin sorgoz rezervez
Por la kazi di bezono. »
La povrulo kontemplar ya kredis
La total pekunio-quanto
Fabrikit dum plu kam un yarcento
Por la uzo dil homaro.
Quik adheme ilu retroiras,
Enterigas la pekunio
En langulo maxim obskurega |
Dil kelero, ma sam-tombe g
Enterigas anke. .. sua joyo. : i.
Diveninte posedero, .
Muteskir il semblis ; ne plus kanti!
Dormo livis lua hemo ;
Sucii ¢ suspekli, van alarmi
Esis lua kun-lojanti.
Il tol-jorne guatis, e dum nokto,
Kande kato bruisetis,
I1 opinionis ke furtisto
Fore portas la trezoro.
Fine, nia desfelico kuris
Che la richa financisto
Quan il kante-vekigar cesabis
Ye jornesko, e ktameskis :
« Retrodonez dormo e kansoni,
Retroprenez ta skudachi. »

— 19 —
1.

LA DU KOLOMBI

Fablo da LA FONTAINE.
IX, 2. Metro versala . 6 trokei.

Du kolombi tenerege interamis.

Un de li, qua tre enoyis en la hemo,

Esis tante stulta ke lu entraprezis
Turistal voyajo aden fora landi.

Lraltru dicis a lu : « Quon do tu intencas ?
Ka tu livos tale tua kar fratulo ?
Absenteso esas maxim grav malajo. ..
Ne a tu, kruelo !... Adminime suciez

La labori e danjeri dil voyajo.

Se nur printempal sezono arivabis !
Vartez la zefiri ; quo do tante urjas ?
Korvo jus auguris male por ucelo.

Me de nun nur pensos pri funest renkontri,
E falkoni, e kaptili. Kande pluvos,

Me tristesos, ne savante kad la frato
Havos segunvole omno bezonata :

Bon supeo, mola lito... e cetera. »

Ta diskarso shanceligis la kurajo

Di la ne-prudenta voyajero. Tamen

La ne-quieteso e la kuriozeso

Fine vinkis. Lu respondis: « Tu ne plorez;
Pos tri dii admaxime me saciesos

E quik retrovenos naracar al frato
L'aventuri mea. Tu desenoyeskos.

Ta qua poke vidis ne naracas multe.
Quante plezos a tu mea naracado !

Nam dicar me darfos : con me teste vidis,
To a me eventis ; lore semblos a tu

Ke tu partoprenis en lo naracita. »

Pos ta vorti li plorante interadiis.

La turisto ja [oresis, kande sturmo

Lun koaktis refujar en old arboro,

Ube l'uragano lu molestis grave,

Malgre la foliaro. Kande la cielo




Serenesis, la kolombo for-flugeskas,
Segunpove ri-ordinas e sikigas
1 arufit plumaro pluve-imbibita. ..
Hungreskinte, lu perceptas fortunoze
Dissemit frumento en ne-fora agro,
E jentil ucelo bek-pikanta grani.
Por querar repasto lu adibe flugas,
Ma lu quik kaptesas : ta luriv frumento
Disimulis glito-nodo di kaptilo.
Pro ke la kordeto esis konsumita,
La kolombo per la pedi, per la beko
E per I'ali fine lun ruptar sucesas.
Multa plumi ya perdesis en Vafero,
Ma lo maxim bitra dil destino, esis
Ke hungroz vulturo ye akuta ungli,
Vidis la desfortunozo qua, tranante
La kordeto e la peci dil kaptilo,
Similesis a bagnano eskapinta.
[La vulturo su preparis por sizar lu,
Kande de la nubi aglo fulminatre
Precipitis su per all extensita.
Profitinte ta konflikto dil rapteri,
La kolombo flugis til rural kabano.
Lu ya kredis ke per ica aventuro
Finos lua voyajal desfortunaji,
Ma fripon puero (omni esas tala),
Frondagante stono kontre la kolombo,
Mi-ocidis la ucelo malchancoza
Qua, maledikante sua kuriozeso,
Kun vundita alo e ruptita pedo,
Mi-mortinta e mi-klaudikanta, fugis
Til la hemo en qua fine lu arivis,
E, ri-trovis sua kompatema frato
Qua lu flegis ed amoze konsolacis.

Ti ne querez altraloke feliceso
Qui per interamo heme felicesas.

12.

LA KRUCIFIXO

LAMARTINE
(1790-1869)
Meéditations.

Metro uer-sqlfz : la 3 unesma versi dil strofi esas hexametri
ek daktili e spondei. La 4* verso konsistas ek 3 daktili
ed 1 spondeo. (1)

Ho tu, quan me rekoliis del boko di I'agonianto
Kun lua lasta respiro e lua paroli adiala ;
Ho dufoye santega simbolo : imajo di Ies’u

E donacajo da manuo mortanta ;

ngnta lakrimi adsur tua pedi, quin me veneracas

Fluis, del sakra instanto kand'ek la martira pektor;

En mea manui tremanta tu pasis, ankore tepida
Per lua jus eveninta expiro !

Lasta flameton la ceremonial lumizili spricigis

Lg s.acerdoto susuris ta dolca kantiki pri mortc;

Similesanta la kanti melankolioza quin matro
Por dormigar la infanto, kantetas.

Di lua pia espero la fronto konservis la traco ;

Su‘r .lua pala vizajo, stampita per grava beleso’

Brilis la gracio quan preteriranta doloro impr;:sas
E la solena majesto dil morto. ’

Febla v.er'lteto, qua la dispersita hararon agitis,

Lua traitin a me revelis e celis alterne ;

Quale u,lfoye videsas sur blanka marmoro di tombo
L’ombro movanta di nigra cipresi.

P?ndis un de la brakii alonge la trista mort-lito ;

L’altra, langore faldita sur kordio apene pulsant,

Semblis ankore serchar la helpiva imajo di lesu N
Por lun amante presar an la boko. ’

(1) Por plu faciligar la lekto di
o dil hexametri ilo- i
forta en ta versi esas imprimita per plu dil:;dt?gimo spondeats, fa volal dil silabi




Elua labii mi-desklozesis kisent ol ankore ;

Ma dum la kiso deal, la spirilo ekflugis del korpo,

Quale parfumo lejera quan fairo-ardoro konsumas
Ante ke flamo eruptis ek olu.

Nun lua labii divenis sen-mova, la boko glacieskis,

Omna respiro silencis en ta dormigita pektoro,

E dil sen-vida okuli la matidigita pupilo
Mi-velizesis dal grava palpebri.

Ibe me stacis, frapite da misterioza teroro, ‘

E ne audacis men proximigar al precoza restajo,

Quale se ol, nobligita per I'alta majesto dil morto,
Ja divenabis ul sakra objekto.

Ne me aundacis, ma la sacerdoto divinis la pensi

Di mea kordio, e de lua fingri mort—kolda preninte

La krucifixo : « Yen por memoro e {erma espero;
Olun fidele konservez, ho filio ! »

Sempre tu restos a me, ves, ho funeral heredajo b

Depos ta dio, sepfoye Parboro quan me planta_cgbls

Sur lua lembo sen-noma, ja sua foliaron novigis ;
Tun me ne livis dum irga instanto.

Proximpozit a la kordio en qua irg amoro febleskas,
Tu lu defensis de l'oblivieso quan tempo genitas,
E mea lakrimifanta okuli per traci gutopa

La moligita ivoron sulkizis.

Konfidencario suprema di ’anmo fluganta del korpo,
Restez an mea pektoro, parolez ankore e dic.ez
To quon lu lore susuris kand’a tga sola orel}

Lua feblega pareclo parvenis ;

Ye ta instanto dum gua la spirito rekolecanta
Celas su en la tenebro qua nia okulin plenigas,
£ de la koldigita sensaro pazope ekiras,

Surda ye last adiala paroli ;

Kande pozita en ne-certeso pri vivo od morto,

Quale ul frukto quan sua graveso separas del ramo,

L’anmo ye singia respiro ocilas quaze pendanta
Super l'abismo obskura dil tombo ;

Kande la bruiso konfuza dil kanti e dil singluti

Ne plus vekigas la torporigita spirito dil homo,

Tu, adherante ai labii veikinta di l'agonianto,
Quale amiko tilfine helpanta ;

»

Por lumizar la stretaji di ta hororoza paseyo,
Por ri-levar a la cielo Ia des-lumeskanta regardi,
Dea konsolacero di qua ni kisadas I'imajo,

Quon tu sugestas a lu ? Ho respendez !

Anke tu savas moriar, e tua lakrimi deala,
Fluis kun sango adsur 1a radiki dil sakr oliviero,
Ye ta nokto kruela en qua tu vane pregadis

Dum ne-dicebla spirito-agonio.

De la kruco sur qua tu sondis ta granda misterio.

Tu videskis e matro plorant e naturo trauranta ;

Quale ni, tua amikin tu mustis livar sur la tero
E tua korpon tu lasis en sarko.

Pro tua morto, me pregas, ho grantez a mea febleso

An tua kordio facor la dolorozega expiro ;

Kande sonos por me la instanto dil morto, memoregz,
Ho tu qua savas mortar, tua morto.

Lore sur tua pektoro per kisi me serchos la loko

Ube mortanto exhalis la adio ne-revokebla :

E quik I'anmo di Ju, por guidar mea anmo migranta
Same al rejio di Deo, adflugos.

Deo permisez ke lore personc amike trauranta,
Trista e kalma samtempe, simil ad anjelo ploranta,
Dolce a mea mort-lito su proximiginte, rekoliez

De mea boko la sant heredajo.







